
ANNOTATSIYA 

O’zbekiston jadidchilik harakatining yirik namoyondalaridan biri   Abdulla 

Avloniy ma’rifatchi , shoir,pedagog va dramaturg sifatida millat taraqqiyoti yo’lida 

katta xizmat qilgan .Ushbu maqolada Avloniyning adabiy merosi va pedagogik 

faoliyati tahlil qilinadi. 

Kalit so’zlar: jadid,jadidchilik,milliy uyg’onish,ma’rifatparvarlik ,’’ Birinchi 

muallim ‘’ , ‘’Maktab gulistoni’’ ,tarbiya , axloq ,xulq . 

 

АННОТАЦИЯ 

Абдулла Авлоний  один из крупнейших представителей модернистского 

движения Узбекистана,  служил просветителем, поетом, педагогом и 

драматургом на пути  развития нации . В данной статье анализируется 

литературное наследие и педагогическая деятельность Авлони. 

Ключевие слова:  модернизм, национальное возрожддение, 

просвещение, «Первий учител» , «Школа Гулистан», воспитание, 

нравственность, поведение. 

ANNOTATION 

Abdulla Avloni, on of the great representatives of the modernist movement of 

Uzbekistan,  served as an enlightener, poet, pedagogue and dramatist  for the 

development of the nation . This article analyzes   Avloni’s  literary heritage and 

pedagogical activities. 

Key words: modernism, national revival, enlightenment, modernism,  “First 

teacher’’,    “School gulistan’’,   education, morality,  behavior. 

KIRISH 

‘‘Tarbiya  biz uchun  yo hayot – yo mamot, 

yo najot - yo halokat, yo saodat – yo halokat masalasidir ’’  (Abdulla Avloniy) 

 

XIX-XX  asrlarda adabiyotimizga yangi yo’nalishlar, yangi nafas olib kelgan 

jadidchilik harakati rivojlandi . Ushbu harakatning asl mazmun mohiyatiga e‘tibor 

qaratsak,  jadid – arabcha  “yangi”  degan ma’noni anglatadi . Darhaqiqat , bu 

yangilanish  xalqni ilmsizlikdan xalos  etdi. Xalqini ilm-u ma’rifatli ko’rishni istagan 

ana shunday jadidchi adiblardan biri Abdulla Avloniy edi .  

Abdulla Avloniy  1878-yil 12-iyulda Toshketda Mergancha  mahallasida 

tug’ilgan.  U 7yoshida O’qchi mahallasidagi boshlang’ich maktabda tahsil oldi .Bu 

maktabni tugatgach shu mahalladagi  madrasada tahsilni davom qildirdi. Bolalikdan 

ilmga chanqoq bo’lganligi sababli mashaqqatlarga qaramasdan  bilim olish uchun 

harakat qiladi qish kunlarida o’qib, yoz kunlarida ishlaydi.   Mustabid tuzumdagi 

qiyinchiliklarga qaramasdan ,borgan sari ilmsiz bo’layotgan xalqini ilmli ko’rishni 

istaydi.  Shu maqsadda turli yillar davomida gazetchilik bilan shug’ullanib  bir qancha  

gazetalar nashr etadi,  o’z she’rlarida va badiiy asarlarida bilim,ma’rifat,  tarbiya ,axloq 

kabi tushunchalarni kengroq tarzda yoritadi . Abdulla Avloniy  bolalar uchun bir 

qancha darsliklar  yozadi,  kichik  yangi usuldagi jadid maktablarini  ochadi. Bu maktab 

o’quvchilari uchun turli xildagi darsliklar  yozadi , xususan, “Birinchi muallim”,   

“Ikkinchi muallim”,  “Maktab gulistoni”,    “Muallimi soniy”,   “Turkiy guliston yoxud 

axloq”   kabi asarlar va  6 qismdan  iborat bo’lgan  “Adabiyot  yoxud  milliy  she’rlar”  

kabi  darsliklar, alifbo va  o’qish  kitoblari shular jumlasidandir.   Ushbu  kitoblar  

bolalar yoshi  va  sa’viyasiga  mosligi,  o’quvchilarni  tezroq  savodli  qilishga  

yo’naltirilganligi  bilan  zamonasining  boshqa  ta’limiy  kitoblaridan  ajralib  turgan.  

Keyinchalik  ushbu  kitoblar  barcha  yangi  usul  maktablari  uchun  qayta – qayta  

nashr qilindi.   Avloniy bular bilangina chegaralanib qolmasdan  “Jamiyati xayriya”  

tashkilotini ochdi va  u orqali mahalliy xalq bolalarining  o’qib bilim olishi uchun  pul 

yig’ib  maktablarga  tarqatdi.  “Turon”   nomli jamiyat ochib  aholi  orasida sahna – 

teatr ishlarini  olib  bordi .  Xalq uchun spektakllar sahnalashtirdi  va ular orqali  

ommaga ma’naviy ozuqa berishdek ishlarni amalga oshirdi . Keyinchalik  shu nom 

ostida   teatr ham barpo etdi va o’zi bir   nechta pyesa yozdi,   10 ga  yaqin pyesalarni 

ozarbayjon tilidan  õzbek tiliga tarjima qilib  ularni sahnalashtirishga  muvaffaq bõldi. 

Adibning "Maktab Gulistoni" asari õz davrida faoliyat yuritgan maktablarning ikkinchi 

sinfida tahsil oluvchi õquvchilari uchun mõljallangan bõlib, Avloniyning õzi bu asar 

haqida shunday yozadi: "Adabiy axloqiy maroq-u shavq ila õquladirgan hikoyalar, 

she'r ila Turkiston maktabining ikkinchi sinflaridan boshlab õqutmoqga muvofiq 

ravishda yosh bolalar uchun yengil vazn va oson sheva uzra tartib berildi".  Asar 

muallifning maktab tõğrisidagi serma'no va serqirra she'ri bilan boshlanadi: 

 

Maktab -xazinai adabu ilm(u) izzating, 

Maktab -boği  Jannati Firdavs, ne'mating. 

Maktab kishini jahl(u) daniydan qilur xalos, 

Maktab -kalidi  Kabai qalb(u) zakovating. 

Avloniy kitobning ilk sahifalaridanoq maktabga yuqori baho beradi. Uni oliy 

dargoh -Ka'ba ila teng kõradi. Jannatdek orombaxsh makonligini  ta'kidlaydi.    Maktab 

inson boshiga yoğdiruvchi ma'rifat jaholatdan, ğazabdan xalos qilishi haqida sõzlaydi. 

Albatta, maktab insonga bilim xazinasini beruvchi dargoh.  Maktab qalbni zakovatga 

tõldiruvchi manba hisoblanadi. “Birinchi muallim” asari yangi usul maktablarida keng 

tarzda yoyila boshlagan. Uning oʻquvchilar doirasida tutgan ahamiyati kengaya bordi. 

Jadid maktablarining birinchi sinf oʻquvchilaridan boshlab toʻrtinchi sinf 

oʻquvchilariga qadar “Birinchi muallim” darsligini oʻqishar, keyinchalik yaratilgan 

“Ikkinchi muallilm” darsligi bilan tanishar edilar. “Birinchi muallim” darsligi tarkibida 

alifbo, kichik-kichik  hikoyatlar, voqealarning rivoyatlar, hikoyalar bilan hamohang 

tasviri oʻquvchilarda qiziqishni uygʻotib tez savod chiqarishlariga sabab boʻlar edi. Bu 

esa yangi usul maktablariga qoʻyiladigan eng dastlabki asarlardan biri hisoblanadi. 

“Birin- chi muallim” darsligida asosan  til qoidalari, imlo savodxonligi kabilarga qatʼiy 

eʼtibor qaratilgan boʻlib, ushbu mavzularning amaliyoti kitob doirasida axloqqa oid 

hikoyalar yoki sheʼriy parchalar bilan ziynatlangan. Hozirgi kunda ham Avloniyning  

kitoblari sevib mutolaa qilib kelinmoqda.  

                                                    

XULOSA 

Abdulla Avloniy jadidchilik harakatining yirik namoyandasi sifatida millat 

taraqqiyoti yo‘lida beqiyos xizmat qilgan. Uning pedagogik qarashlari, adabiy merosi 

va ijtimoiy faoliyati o‘zbek ma’naviyati rivojida katta ahamiyat kasb etadi. Bugungi 

kunda ham Avloniyning fikrlari va asarlari yosh avlod tarbiyasida muhim ahamiyatga 

ega bo‘lib qolmoqda. 

